
Ársfundur Leiguíbúða Dalvíkurbyggðar hses.
haldinn í Upsa, Ráðhúsi Dalvíkur, mánudaginn 31.ágúst 2026, kl. 17:00.

Fundarmenn:
Úr stjórn og varastjórn: Valdís Guðbrandsdóttir, formaður,  Heiða Hilmarsdóttir, aðalmaður, Börkur 
Þór Ottósson, aðalmaður, Eyrún Rafnsdóttir og Benedikt Snær Magnússon varamenn í stjórn.
Úr fulltrúaráði:  Borghildur Freyja Rúnarsdóttir, Kristinn Bogi Antonsson, Elín Björk Unnarsdóttir og 
Margrét Laxdal.
Forföll boðuðu:   Þorvaldur Eyfjörð Kristjánsson varamaður í stjórn  og fulltrúaráðsfólkið Helga Íris 
Ingólfsdóttir og Bessi Ragúels Víðisson. 
Aðrir gestir:  Sigríður Gunnarsdóttir og Stefán Hallgrímsson.
Starfsmenn:  Eyrún Ingibjörg Sigþórsdóttir, framkvæmdarstjóri.

Dagskrá:
Valdís Guðbrandsdóttir, formaður stjórnar, setti ársfundinn og bauð fundarmenn velkomna. Valdís 
bar fram þá tillögu að hún myndi stýra fundi og Eyrún Ingibjörg ritaði fundinn. Tillagan var samþykkt 
samhljóða
Formaður kallaði eftir athugasemdum við fundarboðun, þær voru engar, því var fundurinn lýstur 
lögmætur og gengið til boðaðrar dagskrár.  
Dagskrá er eftirfarandi:

1. Skýrsla stjórnar. 
2. Kynning á  endurskoðuðum ársreikningi 2025.
3. Fjárhagsáætlun ársins 2027 og þriggja ára áætlun 2028-2030.
4. Breytingar á samþykktum félagsins.
5. Kosning stjórnar, þrír aðalmenn og þrír til vara.
6. Ákvörðun um þóknun til stjórnarmanna. 
7. Kosning endurskoðenda eða endurskoðunarfyrirtækis. 
8. Önnur mál

1. Skýrsla stjórnar.
Valdís, formaður stjórnar flutti skýrslu stjórnar en hún nær yfir tímabilið á milli ársfunda, 
4.september 2025 – 31.ágúst 2026. Stjórnin hélt einn stjórnarfund frá ársfundi, fund númer 70. Mál 
hafa einnig verið leyst í gegnum tölvupóstsamskipti í stað þess að kalla til stjórnarfundar.

Í stjórn Leigufélagsins sátu: Valdís Guðbrandsdóttir, formaður, Heiða Hilmarsdóttir og Börkur Þór
Ottósson. 
Varamenn voru: Benedikt Snær Magnússon, Eyrún Rafnsdóttir og Þorvaldur Eyfjörð Kristjánsson.
Eyrún Ingibjörg Sigþórsdóttir sveitarstjóri hefur gegnt starfi framkvæmdastjóra hjá félaginu.

Fjárhagsstaða félagsins er ekki í jafnvægi og varð tap á rekstri félagsins á árinu 2025 rúmar 4,2 
milljónir króna. Þar hefur mest áhrif há verðbólga og verðbætur á lánum eins og síðustu ár. 
Leigufjárhæð mun nú hækka miðað við verðbólguspá um 3,6 prósent. Fundarþóknun stjórnarmanna 
og framkvæmdastjóra hækkar einnig um 3,6 prósent. Önnur laun eru ekki greidd af félaginu. Nánar 
verður farið yfir fjárhagsstöðu félagsins við yfirferð ársreiknings hér á eftir. Stjórn félagins heldur 
utan um starfsemi félagsins, hússjóð og viðhaldssjóð en leigugreiðslur skiptast niður í þessa þrjá 

sjóði. Úr hússjóði er m.a. greitt fyrir hita og rafmagn, viðhald lóðar og minni háttar viðhald. 
Rekstrarniðurstöður hússjóðs fyrir árið 2025 voru rúmlega 57 þús krónur í mínus. en jafnvægi ætti að 
komast á hann við næsta ársreikning. Viðhaldssjóður stóð í tæpum 8,9 milljónum í árslok 2025. 

Almennt hefur rekstur húsanna í Lokastíg gengið vel. Fyllsta aðhalds er gætt í rekstri enda félagið 
óhagnaðardrifið. Búið er að gera fjárhagsáætlun fyrir árið 2027 og þriggja ára áætlun fyrir árin 2028-
2030.

Félagið er með samning við Dalvíkurbyggð um þjónustu vegna bókhalds og launa og annarra 
skrifstofuumsvifa ásamt samningi við EF deild Dalvíkurbyggðar sem hafa sinnt minniháttar viðhaldi. 
Þá er samningar við EB verktaka um lóðahirðu yfir sumartímann og Securitas um að viðhalda 
slökkvitækjum árlega. Gerður hefur verið þjónustusamningur við Blikkrás ehf varðandi viðhald á 
loftræstikerfi Lokastígs. Á síðasta stjórnarfundi var ákveðið að gera samning við Securitas um að gera 
úttekt á brunakerfinu árlega og er sú vinna komin af stað. Núna er loksins búið að hreinsa 
loftræstikerfið en það var búið að vera þónokkur bið eftir þeirri þjónustu frá Blikkrás. Eins og kom 
fram á síðasta ársfundi þá settum við upp bílahleðslustöð við íbúakjarnann. Engar athugasemdir hafa 
komið eftir að hleðslustöðin komst í gagnið svo hún hlýtur að virka vel fyrir íbúa. Meindýravarnir 
Norðurlands hafa komið og eitrað fyrir roðamaur og kóngulóm en það virðist sem það þurfi að eitra 
fyrir roðamaur árlega.

Ég vil þakka samstarfsfólki í stjórn félagsins og framkvæmdastjóra fyrir gott samstarf á starfsárinu. 
Sérstakar þakkir til Heiðu Hilmarsdóttur sem hefur setið með okkur í stjórninni á rúmum 70 
stjórnarfundum síðan ákveðið var að ráðast í byggingu á leiguíbúðum fyrir fatlaða notendur í 
Dalvíkurbyggð.

Valdís Guðbrandsdóttir, stjórnarformaður

Umræður: Engar bókaðar.
Skýrsla stjórnar samþykkt samhljóða.

2. Kynning á endurskoðuðum ársreikningi.
Eyrún Ingibjörg Sigþórsdóttir fór yfir ársreikning fyrir árið 2025. 
Samkvæmt rekstrarreikningi fyrir árið 2025 er tap á rekstri Leiguíbúða Dalvíkurbyggðar sem nemur 
4.231 þús. króna. Handbært fé samkvæmt sjóðstreymisyfirliti er í lok árs um 15,8 milljónir króna. Tap 
er á rekstri  hússjóðs á árinu 2025 að fjárhæð kr. 57.246
Staða viðhaldssjóðs í lok árs 2025 var kr. 8.947.285.-

Umræður:  Engar bókaðar.
Ársreikningurinn samþykktur samhljóða.

3. Fjárhagsáætlun ársins 2027 og þriggja ára áætlun 2028-2030
Eyrún Ingibjörg Sigþórsdóttir fór yfir fjárhagsáætlun ársins 2027, samkvæmt rekstrarreikningi er tap 
að fjárhæð kr. 2,4 milljónir. Handbært fé samkvæmt sjóðstreymisyfirliti er í lok árs tæpar 24 milljónir 
króna.

Umræður:  Engar bókaðar.

Fjárhagsáætlun 2026 og þriggja ára áætlun 2027-2029, samþykkt samhljóða.

4. Breytingar á samþykktum félagsins
Engar tillögur bárust um breytinga á samþykktum félagsins.

5. Kosning stjórnar þrír aðalmenn og þrír til vara.
Samkvæmt samþykktum félagsins kýs fulltrúaráðið stjórn félagsins og skal hvort kyn eiga a.m.k. einn

fulltrúa í aðalstjórn og varastjórn. Stjórnarmaður má ekki koma úr fulltrúaráði.

Fyrir liggur að Heiða Hilmarsdóttir aðalmaður gefur ekki kost á sér til áframhaldandi setu en Valdís 

Guðbrandsdóttir og Börkur Ottósson gefa kost á sér sem aðalmenn. Þá hefur Benedikt Snær 

Magnússon sem hefur setið í varastjórn gefið kost á sér sem aðalmaður.  Tveir varamenn í stjórn gefa 

kost á sér til áframhaldandi setu þau Þorvaldur Kristjánsson og Eyrún Rafnsdóttir. Kjósa þarf því einn 

einstakling sem aðalmann í stjórn og einn varamann. 

Í stjórn gefa kost á sér:

Börkur Þór Ottósson

Benedikt Snær Magnússon

Valdís Guðbrandsdóttir

Í varastjórn gefa kost á sér:

Eyrún Rafnsdóttir

Þorvaldur Kristjánsson

Gunnhildur Birnisdóttir 

Engar aðrar tillögur eða framboð komu til stjórnarsetu og voru því ofangreind rétt kjörin í stjórn og

varastjórn félagsins til næsta árs.

Borghildur Freyja Rúnarsdóttir lýsti yfir vanhæfi og tók ekki þátt í kjöri til stjórnar.

Framkvæmdarstjóri fær undirritun nýrra stjórnarmanna á tilkynningu til fyrirtækjaskrár RSK 17.42 

um breytingu á stjórn félagsins.

6. Ákvörðun um þóknun til stjórnarmanna
Tillaga er um að þóknun til stjórnarmanna hækki sem samsvarar hækkun á leiguverði árið 2027. 
Aðalmaður í stjórn: kr. 29.060.- fyrir hvern setinn fund frá 1.1.2027.

Formaður: Tvöföld laun aðalmanns eða kr. 58.120.-  fyrir hvern setinn fund frá 1.1.2027.

Varamenn fái greitt fyrir hvern setinn fund, í stað þess aðalmanns sem þeir sitja fundinn fyrir.

Tillaga er um að laun fyrir setu í fulltrúaráði verði þannig:

Fulltrúar leigjenda fái greitt frá Leiguíbúðunum eins og aðalmenn í stjórn, kr. 29.060.- fyrir hvern 

setinn fund frá 1.1.2027.

Ofangreindar tillögur samþykktar samhljóða með hækkun um 3,6% frá 1.1. 2027, Dalvíkurbyggð 
greiðir fundaþóknun fyrir sína fulltrúa.

7. Kosning endurskoðenda eða endurskoðunarfyrirtækis.
Tillaga liggur fyrir um Þorstein Þorsteinsson, löggiltan endurskoðanda, KPMG.

Engar aðrar tillögur bárust og skoðast því tillagan samþykkt.

8. Önnur mál.

a) Stefán f.h. Hagga ræddi um lélega hljóðvist hjá honum, það þarf að kanna þetta í þeim 
íbúðum þar sem er hærra til lofts. 

b) Þrif á ruslafötum stjórn þarf að athuga með slíkan þvott.
c) Þrif á gluggum, hússjóður sér um það. Velt var upp spurningu með að þvo glugga og fá 

starfsmenn með í lið. 

Fleira var ekki rætt á fundinum. Valdís þakkaði fundarmönnum fundarsetuna og sleit fundi kl. 17:50.

Formanni og fundarritara falið að ganga frá fundargerð og senda stjórn og fulltrúaráði að loknum 
fundi.

Eyrún Ingibjörg Sigþórsdóttir, fundarritari.


